
Karakolak

w etaidiak,

Eskualdeko hainbat eragilek atzo arratsaldean elkarretaratzea egin zuten Tolosako Trianguloa plazan. A.imMAz

Lanistripu gehiagorik ez
izateko eskatu dute eragile
sindikal eta sozialek

Villabonako Borobil enpresan herenegun izandako istripuaren harira
elkarretaratzeak egin dituzte; Tolosako Udaleko bozeramale batzarrak
«istripua eragin dituen arrazoiak behar bezala ikertzea» eskatu du

Aste Santuko
protagonistak
Tolosan

2.500 barraskilotik gora prestatuko dituzte,
larunbatean dastatzeko; horrez gain, karakolen
lasterketa eta idi proba antolatu dituzte

Doyharzabal, De los Rios eta Luke, ekitaldien aurkezpenean. 1.Urkizu

Tolosaldeko hainbat
hautetsi, goi tentsioko
linearen aurka

Leitzatik abiatuko da proiektuaren aurkako
Nafarroako herri plataformaren martxa

Eskualdeko
pilotariak
emaitza
bikainak
lortzenaridira

Beniat Urretabizkaia
ikaztegietarrak Zizurreko
lau t’erdiko txapela jantzi
du; Egiguren-Beloki bikote
tolosarrak Udaberriko
Txapelketa irabazi du

Datorrenastean
magiazeta
istorioez
beteriko saioak,
Ibarran

Hilaren 10etik 13ra, egunero
emanaldi bat antolatu du
udalak kultur etxean;
besteak beste, Marsel

magoa eta ‘Bikokote’
antzezlana izango dira

Tolosako
hondakinen
kudeaketaren
lantaldeak hasi
dubereibilbidea

Lehen bileran, Tolosako
Udaleko ingurumen
teknikariaren eta
mankomunitateko
teknikariaren azalpenak
jaso dituzte

Tolosa

Karakolak dastatu
nahiz eurekin
lehiatzeko aukera
izango da Tolosan

Larunbat arratsaldean
idi proba erakustaldia,
Rondilla kalean,
Tolosako, Orioko eta
Errenteriako idiekin

Itzea Urkizu

Larunbat honetarako hainbat
jarduera antolatu ditu Tolosako
Udalak, eta besteak beste, kara-
kolak eta idiak izango dira prota-
gonista. Astelena jatetxeko Peio
Doyharzabal, Tolosako Udaleko
Hasier De los Rios zinegotzia eta
Alejandro Goya idien ordezkaria
den Inigo Luke izan ziren atzoko
agerraldian, asteburuko jardue-
ren aurkezpena egiten.

Goizean, larunbateroko mer-
katuaizangoda, eta Ostegun San-
tuan karakolak jatearen ohitura-
ri eusteko asmoa izan dute anto-
latzaileek. Doyharzabalek azaldu
duenez, Tolosan beti izan da Aste
Santuan karakolak jateko ohitu-
ra: «Kanpotik azokara jende asko
etortzen denez, pintxoak banatu-
ko ditugu». Tradiziozko ohitura
hau berreskuratze aldera, kara-

kolak dastatzeko aukera izango
da, beraz, Zerkausian, KM 0 eki-
mena Aste Santuko oporraldiare-
kin uztartuz. 2.500 barraskilotik
gora prestatuko dituzte Astelena
jatetxeko Peio Doyharzabalek eta
Botarri jatetxeko Txemari Este-
banek, eta 12:00etatik aurrera ba-
natuko dituzte karakolen pintxo-
ak, Zerkausira bertaratzen dire-
nenartean.

12:30ean iritsiko da eguneko hi-
tzordurik «bitxiena»: karakolen
lasterketa. Iazko Aste Santuko
oporraldian egindako lasteketa-
ren arrakasta ikusita, udalak jar-
duera hau errepikatzea erabaki
du, eta edozein herritarrek parte
hartuahal izango du.

Antolatzaileek, lasterketara
norberak bere barraskiloa era-
matea gomendatu dute; dena
den, Trianguloa plazan bertan
karakolak izango dira, Tolosako
Udalaren eskutik. Behin karako-
laizanda, parte hartzaileek iden-
tifikatu egin beharko dute beren
barraskiloa, probarekin hasteko.
Hiru zati izango ditu lasterketak;
lehenengo sailkapenekin hasiko
dira, finalaurrekoak izango dira
gero, eta azkenik, finala egingo

Peio Doyharzabal, Hasier De los Rios eta Ifigo Luke, agerraldian. . urkizu

dute. Barraskilo guztiak ez dira
mahai berean arituko; hiru ma-
haietan jokatuko dute proba, eta
beraz, sei karakol iritsiko dira az-
ken finalera.

Irabazleak bere sariajasoko du:
Larraitzeko Txindokiko Itzala
zuhaitz parkerako bi sarrera es-
kuratuko ditu. Era berean, biga-
rren sailkatuak Tolosa & Co mer-
katari elkarteko dendetan eroste-
ko 50 euroko txartela izango du
opari.

Idi proba herrigunean

Azkenik, arratsaldean idi proba
erakustaldia izango da, Pablo Go-
rosabel edo Rondilla kalean.

17:30ean hasiko da proba, eta hiru
idi bikote ariko dira norgehiago-
kan: Tolosako Alejandro Goya,
OriokoIzeta eta ErrenteriakoIlla-
rretaidiak. 22 metroko plaza izan-
godaidiek zeharkatu beharkodu-
tena, 20 minutuko proban. Jar-
dueren aurkezpen ekitaldian
Inigo Lukek azaldu duenez, kin-
topeko idiak dira etorriko dire-
nak; idi gazteak alegia, sekula
apusturik egin gabeak. Hori dela
eta, 1.200 kiloko harria eraman
beharko dute arrastaka; ohi bai-
no harri arinagoa.

Datorren hilaren 7rako antola-
tutako jarduerez gain, ordea, De
los Rios zinegotziak gogora eka-

rrinahiizanzuen, Tolosaldekotu-
rismo bulegoak ordutegi berezia
izango dutela hilaren 5etik 9ra bi-
tarte: 10:00etatik 14:00etara eta
15:00etatik 19:00etara bitarte za-
balik izango da.

Eraberean, bisita gidatuak es-
kainiko dituzte. Batetik, Gorro-
txategi Konfitaritza Museoa bisi-
tatzeko aukera izango da Aste
Santuko oporraldian, 10:00etan,
12:00etan, 16:00etan eta 18:00etan.
Apirilaren 5etik 9ra bitarte Alde
Zaharreko eraikin eta kaleak bisi-
tatzeko orduak, berriz, honakoak
izango dira: 11:00, 13:00, 15:00 eta
17:00.
otolosa@hitza.info

Hondakinen kudeaketarako lantaldea bildu dajada

Lehen bileran, Tolosako
hondakin datuak eta
bilketa sistema
desberdinak izan
zituzten hizpide

L. Urkizu

Pasa den asteazkenean bildu zen
lehen aldiz, Tolosako pleno areto-

an, hondakinen kudeaketarako
lantaldea. Beren helbururik behi-
nena hiri hondakinen kudeaketa
eta hauek jasotzeko sistemen in-
guruko informazioa jasotzea, ez-
tabaidatzea nahiz iritziak elkar-
banatzea da.

Ibai Iriarte alkatearekin bate-
ra, hainbat eragile izan ziren bile-
ran: EAJ, Aralar, PSE-EE, PP, Ez-
ker abertzalea, Eusko Alkartasu-
na, Amarotz, Alde Zaharra, San

EUSKO JAURLARITZA

GOBIERNO VASCO

KULTURA SAILAK DIRUZ LAGUNDUTAKO HEDABIDEA

Esteban Auzoa, Bidebieta, Be-
daio, Urkizu, Monteskue, LAB,
Tolosaldea Garatzen, EHNE, To-
losako Ingurumen Zentroa eta
Tolosa Zero Zabor.

Datuak eta sistemak hizpide
Lehen bileran, Tolosako Udaleko
ingurumen teknikariak eta Tolo-
saldeko Mankomunitateko tekni-
kariak, Tolosako nahiz Tolosalde-
ko hondakin bilketaren datuak
eskaini zizkieten bertaratuei.

Besteak beste, 2011. urtean To-
losako biztanle bakoitzak, etxean
351 kg hondakin sortu zuela azal-
du zuten; %77a bideratu zuten za-
bortegira, eta %23a, berriz, selek-
tiboki jaso zuten. Hondakin
hauen guztien artean, materia or-
ganiko konpostagarria, selekti-
boki bildu daitekeen materia eta
errefusabereizi zituzten; errefusa
ezin da ez konpostatu, ezta birzi-
klatu ere, eta hondakinen %10-
20a osatzen du.

Honen aurrean, bitartekoari
baino, helburuari garrantzia
eman nahi izan zieten, lortu nahi

denaren araberako bilketa siste-
mak proposatuz: batean, derrigo-
rrezkoa da hondakinak sailka-
tzea, eta sortutakoaren arabera
ordaintzen dute, urte bakoitzean
poltsa kopuru bat banatuz; atez
ateko sisteman, derrigorrezkoa
dahondakinak sailkatze, hainbat
modalitate dauden arren; kon-
postajea ere azaldu zuten, komu-
nitarioa nahiz autokonpostajea;
beste sistemetako bat, kontene-

dorea mantendu eta errefusa
kubo grisetan astean behin jaso-
tzearena da; azkenik, bosgarren
kontenedorearen sistema azaldu
zuten.

Finean, Tolosak bilketa siste-
ma berri baten beharra duela
azaldu zuten: «Hondakinen sail-
kapena erraztuko duena, eta
dena poltsa batean nahastea zail-
duko duena»

o tolosa@hitza.info

Hondakinen kudeaketarako lantaldea, bileran.Hirza

Lanistripuekin amaitzeko
neurriak eskatu dituzte
eragile sozial eta sindikalek

Tolosako Udaleko
bozeramale batzarrak
senide eta lagunei
elkartasuna azaldu
nahi izan die

Asierimaz

Tolosan eta Amasa-Villabonan
elkarretaratzeak egin ziren atzo,
herenegun Borobil lantegian
izandako ezbeharraren harira.
Lan istripu baten ondorioz,
J.A.G.B. langile tolosarra hil zen
Villabonako lantegian, makina
batek harrapatuta.

CCOO sindikatuko ordezka-
riek eguerdian egin zuten elka-
rretaratzea, lantegiaren aurrean.
Jose Maria Garcia Gipuzkoako
CCOOeko arduradunak, lan istri-
pua salatu zuen: «Krisiaren aitza-
kiarekin langileen lan baldintzak
erlaxatzen ari direla uste dugu.
Ezdazilegilangileek krisia euren
bizitzarekin ordaindu behar iza-
tea, ez eta segurtasun neurriak
murrizteko enpresek hartu duten
politika jasan behar izatea ere.
Neurri hauek lan istripuak eta
gaixotasun profesionalak sortzen
dituzte, eta guk hori salatzen ja-
rraituko dugu».

UGT sindikatutik, atzokoan,
lan istripua ikertzea eskatu zuen

+ Deialdia

APIRILAK 4,GAUR

=12:00etan.LAB,ELA ESK,
STEE-EILAS,EHNE eta HIRU
euskal gehiengo sindikalak dei-
tuta elkarretaratzea Industrial
Borobil lantegiaren aurrean.

qut 1o ponganen R UEY
gehiagerk el

CCOO sindikatuko kideek elkarretaratzea egin zuten atzo. A.mMAz

idatzi baten bidez: «Osalanen da-
tuen arabera, aurten hamalau
langile hil dira lan istripuetan.
Krisi garai honetan azti egon be-
harra daukagu, inoiz baino gehia-
go gainera, izan ere, enpresa ba-
tzuk segurtasun neurriak albora-
tzen egon daitezke».

Euskal gehiengo sindikalak,
bere aldetik, gaur egingo du elka-
rretaratzea Villabonako Borobil
lantegiaren aurrean, 12:00etan.

Eragile sozialak

Bildu, EAJ, Aralar eta PSE-EEkK
osatutako Tolosako Udaleko bo-
zeramale batzarrak, adierazpena
plazaratu zuen atzo, Tolosako
langilearen heriotza gogoan zute-
la: «Aurtengo lehen hiru hilabete-
etan, 13 langile hil dira jada Eus-
kal Herrian lan istripuen ondo-
rioz, eta hamarnaka dira
zaurituak. Datu hauek izuga-
rriak dira. Azken finean, langile
hauek euren eta euren familien
bizibidea ateratzen galdu dute bi-
zitza. Gure gizarte garatu hone-
tan, ditugun aurrerapen teknolo-
giko guztiekin, datu hauek onar-

tezinak dira. Horregatik, arazo
sozial handi baten aurrean aurki-
tzen gara».

Borobil lantegian gertatutako
lan istripua ikertzea eskatu zuen
bozeramale batzarrak: «Heriotza
hau ekarri duen lan istripua ma-
kineriaren harrapaketaren ondo-
riozizan da, beste behin ere. Ta-
malez, maizegi gertatzen den lan
istripu mota. Horregatik, ezin-
besteko jotzen dugu lan istripua
eragin duten arrazoiak behar be-
zala ikertzea, eta halakorik berri-
ro ere inon gerta ez dadin neu-
rriak hartzea».

Bozeramale batzarrak zendu-
tako langilearen familiari eta la-
gunei «elkartasuna adieraztea
etalaguntza ematea, behar duten
guztian» erabaki zuen. Horrez
gain, mobilizazioetan parte har-
tzeko deia egin zien herritarrei.

Bestalde, atzo arratsaldean
Lan istripu gehiagorik ez! lelope-
an elkarretaratzea egin zuten
gazte independentistek, EHNEK,
Bilgune Feministak, ezker aber-
tzaleak, EAK, Aralarrek eta Alter-
natibak.

Jesusen Bihotzako
ikasleak Pagoetan
eta Piraten Etxean

Aia eta Pasai
Donibanera egindako
irteerak ikasten
jarraitzeko baliatu
dituzte billabonatarrek

A.Imaz Amasa-Villabona

Jesusen Bihotza Ikastolako ikas-
leek ikasteko modu desberdinak
daudela erakusten jarraitzen
dute. Iragan hilabetean, besteak
beste, Pasai Donibaneraeta Aiara
joateko aukera izan zuten. Ohiko
irakasleez gain, aisialdia ere ira-
kasle ederra dela ikusi zuten.

LH 1. eta 2. mailako ikasleak

Pasai Donibaneko Piraten Etxe-
an egon ziren. «Oso ondo pasa zu-
ten itsasontzian ibiliz eta altxo-
rraren bila jolastuz, nahiz eta
behe lainoa izan. Gauean ere dis-
kotekan dantza egiteko aukera
izan zuten», azaldu dute ikaste-
txetik.

LH 6. mailako ikasleek, aldiz,
Aiako herrian dagoen Pagoeta
ezagutzeko aukera izan zuten.
Menditik buelta bat eman ondo-
ren, baserri batean bazkaltzeko
parada izan zuten. Txango hone-
tan, parke naturala ezagutzeko,
biodibertsitatearen inguruan ja-
kintza lantzeko eta ingurumenak
duen garrantziaz ohartzeko au-
keraizan zuten.

Goian, Jesusen Bihotzakoak Pagoetan, eta behean, Piraten Etxean. Hirza

Atez atekoaren aurkako mozioak aurkeztu dituzte

Amasa-Villabonan eta
Ibarran PSE-EEren
zinegotziek birziklatze
maila igotzea eskatu
diete udalei

A.lmaz

Amasa-Villabonako eta Ibarrako
PSE-EEren zinegotziek atez ate-
ko hondakin bilketaren aurkako
mozioak aurkeztu dituzte bakoi-
tzak bere udaletxean. Euren ja-
rrera azaltzeaz gain, Bilduren
aurkako kritikak egin dituzte.

MariaLuisa Arija Amasa-Villa-
bonako PSE-EE alderdiaren zine-
gotzia da, eta mozioaren harira,
hondakin bilketaren inguruan
Bilduren aurka egin du, bere ja-
rrera salatuaz: «Atez ateko bilke-
taren inguruan hitzaldi bat anto-
latzea ez da parte hartzea bultza-
tzea. Horrelako hitzaldiak
antolatzea, argi dago, Bilduren
estrategia direla, atez ateko bilke-
tainposatunahibaitute».

Atez atekoa «gehiegikeria bat»
da Arijarentzat, «zikinagoa, dese-
rosoagoa, garestiagoa eta osasu-
narentzat kaltegarriagoa dela-
ko». Galdera bat ere egiten du

PSE-EEren zinegotziak: «Zentzu-
duna den inork nahiko al luke
bere ezkaratz barruan zaborra
zintzilik egotea, Hernaniko Alde
Zaharrean gertatzen den beza-
la?».

Maria Luisa Arijaren arabera,
Gipuzkoan egun %45a birzikla-
tzen da: «Egunetik egunera ardu-
ratsuagoak gara, baina Bilduk
dioen bezala, %80ra iristea, ezi-
nezkoa da». Birziklatzen jarraitu
behar dela uste du PSE-EEren Vi-
llabonako ordezkariak, eta udale-
txean hori eskatzeko mozioa aur-
keztu duela dio.

Ibarraren kasuan, udalbatzak

atzoiluntzean egin zuen ohikoba-
tzarra udaletxean, eta bertan ez-
tabaidatu zuten Aitor Gonzalez
PSE-EEren zinegotziak aurkeztu-
takomozioa.

Hiru puntuko mozioa

PSE-EE alderdiaren mozioa hiru
puntu edo hiru eskarik osatzen
dute.

Lehenik eta behin, atez ateko
hondakin bilketaren «inposizioa-
ren» aurka agertzen dira.

Bigarren puntuan, udalari bir-
ziklatze maila handitzeko beha-
rreanberrestea eskatzen zaio. Ho-
rrela, «zabortegira eta balioztatze

energetikoko plantara» zuzendu
beharreko hondakina murrizte-
ko.

Hirugarren eta azken puntuan,
udalari eta alkateari, Gipuzkoako
lurraldean konpostaia egiteko
plantak bultzatzea eskatzen zaio.
Herrian bertan, konpostaia egite-
koguneegokiak diren parke, lora-
tegi eta beste eremu berdeak pro-
besteaere eskatzen diote PSE-EE-
ren mozioan. «Guzti honen
helburua, materia organikoare-
kin egin beharko liratekeen eta
beharrezkoak ez diren bidaia ga-
restiak eta kutsakorrak ekiditea
izango litzateke».

Irudia c Altzo

ZUHAITZEGUNA ETAIBILALDIA IZAN DIRA,MARTXOAN

Altzon martxoan bi ekitaldiizan dituzte. Alde batetik,
Zuhaitz eguna ospatu zuten, eta bestetik, mendiirteera
egin zuten. Martxoaren 16an, Altzoko Udalak antolatu-
ta, Zuhaitzegunaizan zen. Bertan, Imaz Bertsolari es-

kolakoikasle, irakasle eta guraso batzuk parte hartu zu-
ten, eta ondoren, merienda goxo batekin eman zieten
amaiera. Martxoaren 25ean, berriz, Santilazpi Guraso
Elkarteak antolatuta, mendiirteera egin zuten. Ibilbidea

Baliarraingo San Juaniturritik hasi eta Altzagarate au-
zorakoa izan zen. Bertan hamaiketakoa egin zuten, eta
gero, Bostaitzetako bidegurutzetik itzuli ziren. Giro ede-
rrean egin zuten buelta, eta jende asko bildu zen.Hirza

Pertsonenzaintzan
trebatzeko
ikastaroa egingoda

Alegiako kultur etxean
izango da ikastaroa,
doan; izena hilaren 13a
baino lehen eman behar
da, eta 16ean hasiko da

E.Maiz Alegia

Alegiako Gizarte Zerbitzuek de-
pendentzia egoeran dauden per-
tsonen zaintzaileentzako treba-
kuntza ikastaroa antolatu dute.
Ikastaroa hilaren 16an, astelehe-
nean, hasiko da, eta doan izango
da. Lan munduan sartu nahi du-
tenentzat baliagarria izango da.

Alegiako kultur etxean izango
da, eta inguruko herrietako bizi-
lagunek ere ikastaroan izena
eman dezakete. Ikastaroak 40
ordu izango ditu, eta 10:00etatik
12:00etaraizangoda. Hilaren 16an
hasi eta maiatzaren 11n bukatu-
koda.

Ikastaroak, dependentzia du-
ten pertsonen zaintzaileek lan

merkatura nola sartu jakiteko
trebetasunak jasotzea izango du
helburuen artean. Gainera, de-
pendentzia duten pertsonen zain-
tzaileek, zainketaren inguruko
baliabide eta trebetasunak jaso-
ko dituzte; baita dependentzia du-
ten pertsonei eman beharreko
zainketak planifikatzeko oina-
rrizko estrategiak irakastea ere.

Izena eman nahi duenak, Ale-
giako udal gizarte zerbitzuetako
9436547 68 telefono zenbakira dei-
tu beharko du. Izena emateko
epea, hilaren 13an, ostiralean, bu-
katukoda.

Adinekoekin aritzeko ikastaroa. 1.

Eskualdeko pilotariak bikain
ari dira txapelketetan

Urretabizkaiak irabazi
du nagusien mailako

4 t’erdiko txapela;
kadeteetan Egiguren eta
Belokik irabazi dute

EneritzMaiz

Gazteen mailako pilota partidak
azken hondarretara iristen ari
dira, eta finalak jokatuak dituzte.
Eskualdeko pilotariak bikain ari
dira, eta Udaberriko Pilota Txa-
pelketakofinalak jokatuzituzten,
larunbatean. Ordiziako frontoian
izan ziren, eta kadete mailan Or-
diziako Txapakain klubeko Egi-
guren-Beloki bikote tolosarra,
Unane-Lasa azkoitiako bikotea-
ren aurka aritu zen. Partida 22-11
irabazi zuten tolosarrek.

Urretabizkaia txapeldun

Martxoaren 24ean jokatu zituzen
Zizurreko 4 t’erdiko txapelketako
finalak. Bertan, Ikaztegietako Be-
nat Urretabizkaiak jokatu zuen
nagusien mailan, eta txapelketa
bikaina eginez txapela irabazi

Urretabizkaia txapela jantzita, eta Egiguren eta Beloki, garaikurrekin. Hitza

zuen. Befiat Urretabizkaiak 18
tanto egin zituen, Rekalde nafa-
rral0tantoan utziz.

Beste ikaztegietar batek,
Enaut Larreak, Euskal Herriko
Finala jokatu zuen Espinal nafa-
rraren aurka, kadete mailan.

Kasu honetan, 18 eta 13 galdu
zuen. Nafarra markagailuan au-
rretik joan zen, eta alde handia
atera zion. 10 eta la eta gero,
Enaut Larreak ezin izan zion
bueltarik eman partidari.

o tolosaldea@hitza.info

Tolosaldeko eta
@ Leitzaldeko Hitza
egunkaria sare sozialen bidez
jarraitzeko aukera duzu.
Faccebook orrialdea egin du,
eta eskualdeko albisteen berri
jaso nahi baduzu, atsegin dut
eman beharko diozu
Tolosaldeko Hitza orrialdeari.
Twitter bidez ere irakur
gaitzakezu @hitzatolosaldea
jarraituz. Internet bidez, berriz,
helbide honetan dituzu
Tolosaldeko eta Leitzaldeko
albiste guztiak:

www.tolosaldea.hitza.info

« Alegialdea

Txindokiko Itzala iragan ostiralean ireki zuten, berrikuntzez beterik. e.maiz

Natur gunebatbaino
gehiago den Info Txindokiko
Itzala berrikuntzekin dator

Bizi-Biziki turismo
aktiborako enpresak
hainbat ekitaldi
prestatu ditu, ingurunea
kontuan hartuta

EneritzMaiz Abaltzisketa

Larraitzen dagoen Txindokiko
Itzala iragan ostiralean ireki zu-
ten. Aste Santuari begira jarri
dute martxan, eta egitarau zaba-
la aurkeztu zuten irekiera ekital-
dian. Bertan izan ziren Jon Zubi-
zarreta Abaltzisketako alkatea,
Olatz Ilarregi Tolosaldeko Turis-
mo arduraduna, Imanol Olano
Tolomendiko ordezkaria, Ekaitz
Zubelzu Bizi-bizikiko ordezkaria
eta Lurlan Baserritar elkarteko
Irantzu Gallego.

Guztien artean, Info Txindoki-
ko Itzalak urria bitartean zein
asmo dituen argitu zuten. Egita-
raua hartuz gero, lehena, iragan
larunbatean jarri zuten martxan.
Ekainaren 23ra bitartean larun-
bat,igande eta jai egunetan ateak
zabalik izango ditu informazio
eta aisialdi guneak. Ekainaren
23tik irailaren 9ra bitartean, be-
rriz, astelehenetan baino ez da
itxita egongo. Eta irailaren 9tik
urriaren 28rabitartean, larunbat,
igande etajai egunetanegongoda
zabalik: 10:30etik 14:30era eta
15:30etik 19:30etara.

Txindokiko Itzala, eragile pu-
bliko eta pribatuen koordinazioz
sortutako proiektua da. 2010eko
udan, Mariren zuhaiztia izeneko
abentura parkea ireki zuten, eta
Bizi-Biziki enpresak kudeatzen
du. Honen atzetik, turismo infor-
mazioa emateko eta bertako pro-
duktuen salmenta bultzatzeko
aterpea egin zuten. Eta 2011ko
ekainean, berriz, Info Txindokiko
Itzala gunea zabaldu zuten. Iaz,

+ Egitarava

ZINTZUR JAITSIERA

= Apirilaren 21 eta 22an; maia-
tzaren19 eta 20an;irailak 8 eta
9an; eta urriaren13an. Bost or-
dukoikastaroa, eta gutxienez
seilaguneko taldea.

ESKALADAIKASTAROA

= Maiatzak 26 eta 27; ekainak 16
eta17;abuztuak 18 eta 19; irailak
15 eta 16. Bi goizeko ikastaroa
(ordutegia taldearen arabera)
gutxieneko taldea 3 lagunekin.

PIRAGUA IKASTAROA

= Apirilak 28 eta 29; ekainak 9
eta10; abuztuak 25 eta 26.Bost
orduko ikastaroa. Gutxieneko
partaideak 3 eta gehienez 7.

PORROTXETA ALDIZKARIA

= Maiatzaren 6an, 11:00etatik
12:00etara Porrotx eta Larga-
bista parkeanibiltzen ikusteko
aukeraizangoda.12:00etan,
Hazi eta Hezi aldizkaria aurkez-
tukodute.

GAUBEREZIA

= Maiatzaren18an, 20:00etatik
00:00etarairekiko dute parkea.

10.000 bisitari hartu zituen, eta
iazko datuak gainditzea dute aur-
tengo helburuen artean.
Berrikuntzen artean, inguruko
puntu interesgarriak biltzen di-
tuen liburuxka dago. Mapa bat
eta urtean zehar inguruko ekin-
tza ezberdinen agenda agertzen
dira bertan. Info Txindokiko Itza-
lagunean, eta Tolosaldea Tour tu-
rismo bulegoan banatukodutein-

Zuhaitz parkeko prezioa ordain-
dubeharkoda.

MENDI ENTRENAMENDUA

= Ekainaren 9an, Iker Karrera
mendi lasterkariarekin bi ordu
etaerdiko entrenamendua (20
kilometro), 08:00etatik
1:00etara. Dutxa, hamaiketa-
koa eta Iker Karreraren hitzal-
dia,ondoren.

BISITAGIDATUA

= Ekainaren 3an, egun erdiko
txangoa:10:00etan Larraitzetik
atera, eta lau orduko ibilbidea
egin eta gero, artzainekin elkar-
tuko dira. Hauen bizimodua
ezagutzeko aukeraizangoda.

= Uztailaren 8an, egun erdiko
txangoa: 10:00etan Amezketa-
koelizan elkartuko dira, eta mi-
nek gordetzen duten guztia ger-
tutik ezagutzeko aukeraizango
da.

LARRAITZ

= Aralarko larreenirekiera jaia,
maiatzarenlean.

= Txindoki Bertikala, ekainaren
17an.

= Ehunmilak, uztailak 13,14 eta
15ean.

formazio liburua. Honez gain, es-
kualdeko ostatu eta jatetxeetan
ere eskuratzeko aukera egongo
da.

Bizi-Biziki turismo aktiborako
enpresak ere hainbat ekitaldi
prestatu ditu ondorengo hilabete-
etarako, eta Mariren zuhaiztia be-
rrikuntzen artean ez baldin bada-
go ere, erakargarri izaten jarrai-
tzendu.

ESKAINTZA

Ibaiondo, 15
20271 IRURA
Tel.: 943-6916 77

IDRA
KOLTXOIAK

BIBURUKO

BISKOLASTIKO

70zm-ko neurrian
LEHEN PREZIOA: 70 €

DESKONTUA: %42
ORAIN PREZIOA: 42€
MARTXOAK
SIARTE AURREZTU

28€

KOSMETIKA: Korreo, 1+ TOLOS;
Tel.: 943-6714 68

AUTOBELTZARANTZEKO
PACK-A:

Gorputzekg soliantea
autobeltzarantzea
(arina eta bizia)

LEHEN PREZIOA: 55,40 €
DESKONTUA: %25
ORAIN PREZIOA: 41,55€

Arzabaltza Industrialdea, ‘
20-37 |

NDOOR KARTING r.ce3910

www.tolosaindoorkarting.com

ITZULIAREN
BEREZKO PREZIOA:
10 minutu, 13€

F 1 F 1
HELDUENTZAKO UMEENTZAKO
ITZULIA ITZULIA

10€ , . 6€

Kale Berria, 23
VILLABONA
Tel.: 943-1118 40

VILLABONA
OPTIKA

www.villabonaoptika.com

‘EMPORIO ARMANI’ iﬂ
MARKAKO
EGUZKITAKO
BETAURREKOETAN

“Villabona
optika

%20ko

|
|
|
|
|
DESKONTUA _ |

Moztu dagokion kupoia, aurkeztu dendan

eta gozatu abantailaz

Irudia c Gaztelu

GAZTELUAR UGARIODOLA EMATEN

Bada, pasa den asteko deialdiari eran-
tzunez herritar ugari gerturatu zen odola
ematera; beraz, Gazteluko Udalak parte
hartu zuten herritar guztiei eskerrak
eman nahiizan dizkie.Hirza

Iragan ostiralean odola ematen aritu zi-
ren herritarrak Gazteluko udaletxean.
Duela biurte egin zuten lehendabiziko
aldiz, eta jendearen «parte hartze han-
diay ikusita errepikatzea erabaki zuten.

500 bertsozale inguru elkartu ziren Lei-

tzako pilotalekuan pasa den larunbate-
an Nafarroako taldekako bertso txapel-
ketaren finala ikustera. Lesakako Rimak
Exkaxkok taldea nagusitu zen. Bertso

Irudia c Leitza
"

.\_

BERTSOZALEEN TOPAGUNE

saio politaz gozatzeko aukeraizan zen,
eta guztia borobiltzeko, duela gutxizen-
dutako Manuel Lasarte bertsolari leitza-
rrariomenaldia egin zioten. Triki poteoa
eta afariarekin amaitu zen festa. iz

Magia eta antzerkia Pazko
astean, Ibarrako kultur etxean

Hilaren 10etik 13ra
izango dira ikuskizunak,
17:00etan hasita;
gazteak zein helduak
gonbidatu dituzte

Iiiigo Terradillos Ibarra

Bi aste luzez oporretan egongo
dira haurrak zein gazteak Aste
Santua dela eta. Bada, opor egu-
netan aspertzeko betarik izan ez
dezaten Ibarrako Udaleko kultu-
ra eta gazteria sailak egitarau po-
lita antolatu du hilaren 10etik
13ra. Antzerkia, magia eta ipuin
kontaketa saioak izango dira Be-
nito Izagirre kultur etxean,
17:00etan. Haur, gazte, guraso
zein aiton-amonei egin diete ber-

Ikurrifia faltada
Sebasen hilobian

1977ko martxoaren 8an erail zu-
ten kontrol batean Sebas Goi-
koetxea Mariezkurrena Ibarrako
semea, Nikolas Mendizabal Ba-
randiaran Zarra zaldibitarrare-
kin batera. Geroztik, ikurrifia ba-
tek edertzen du Sebasen hilo-
bia. Azken bi urteotan ordea,
ikurrifiak ezdu denbora luzez
irauten. Jarriorduko kentzen
dute eta, horrela, etenik gabe.
Joan den martxoaren 8an, hil

zutenetik hona urtero egin ohi
dugun bezalaxe, Ibarrako hile-
rrianizan ginen senideak eta la-
gunak. Lore eskaintza egin ge-
nion (eta bide batez, baita Jose-
txorenean ere) etaikurrifiajarri
genuen Sebasen hilobian.Ez
dira hiru aste pasa eta ikurrifia
falta da berrizere.Honen aurre-
an, ezdakigu zer egin daitekeen.
Soilik gauza bat eskatu nahi ge-
nuke: bakean utz gaitzatela
behingoz.

= Aintzane Bergara Aldaz. Seba-
sensenideenizenean.

Haurrentzat
filmak eskainiko
dituzte gaureta
datorren astean,
Berastegin

PelloOlano
presoaren
berririk ezdutela
salatudu
Etxeratek

taratzeko gonbita. Ttinbili Ttanbala taldeko kideak hilaren 13an ariko dira. Hirza
3 Egit arava L. Terradillos Berastegi L. Terradillos Lizartza

Aste Santuko oporraldia dela-eta, | Etxeratek salatu duenez, Pello
APIRILAK10,ASTEARTEA koikuskizuna. Txikiekzuzenean | daiatzerairtenda.Orain,gure Berastegiko Udalak gazteentzat | Olano preso lizartzarra duela ha-

= ‘Super Txarko: Zirkuaren ma-
goa?’.Begira taldearen eskutik,
jokoa, musika, trukuak, dantza
etaikusleen parte hartzea uz-
tartzen dituen saioa. Zirkuko zu-
zendariak mago entzutetsu ba-
tenikuskizuna aurkeztuko du,
baina Txarko pailazoa azalduko
da, Supertxarkoz jantzita.

APIRILAK11,ASTEAZKENA

mMarsel magoa.Haurrak zein
helduak entretenitzeko sorturi-

hartuko dute parte, banaka
nahiz taldeka. Truku ugari eskai-
niko ditu, guztia oso bisuala,
umorez, magiaz eta sorpresaz
beterik, eta bat batekotasunari
lekua utziz.

APIRILAK12,0STEGUNA

=‘Munduan entzun nuen’
ipuin kontaketa. Jakin eta Jolas
taldeak eskainitako saioa. Jakin
Euskal Herriko neska-mutilei
hamaika istorio kontatu eta
gero, mundu zabalean zehar bi-

artean dago, eta bidaian bizitu
dituenistorio eta kondairak za-
baldu nahi ditu.

APIRILAK13,0STIRALA

= ‘Bikokote’ antzerkiemanal-
dia. Ttinbili Ttanbala antzerki
taldearen lanberria da, txo-
txongiloak eta aktoreak batzen
dituena. Bibalea arrantzale dira
protagonistak. Istripu batek gal-
dutakoirlabatera eraman zi-
tuen, eta, bertan bikokorekin
txotxongiloetara jolastuko dute.

filmak eskainiko ditu hiru egune-
tan. Hain zuzen ere, gaur, dato-
rren asteartean (hilaren 10ean)
eta ostegunean (hilaren 12an)
izango dira filmak, aparkaleku
azpiko lokalean, 16:00etatik au-
rrera. Filmak haurrei zuzenduta-
koak izango dira, euskaraz. Uda-
letik, sei urtez azpiko haurrak
heldu batek lagunduta joateko
gomendioa egin dute. Gaurkoari
dagokionez, Izotz-aroa 3 filma
izango da ikusgai. Herritar guz-
tiei egin diete bertaratzeko gonbi-
taudaletik.

mar egun atera zuten Jaengo es-
petxetik leku aldatzeko, eta seni-
deek oraindik ez dute bere kokale-
ku berriaren inolako berririk
jaso. Etxerat elkartetik kezka
azaldu dute, izan ere, presoen
leku aldatzeetan zenbait egune-
tan senideak presoaren berririk
izan gabe egoten diren arren, be-
deratzi egun asko direla uste
dute. Halaber, Pello Olanoren se-
nideak ere «oso kezkatuta eta la-
rrituta» daudela adierazi dute
Etxeratetik.
oibarraldea@hitza.info

Goi tentsioko
lineak «ondorio
kaltegarriaky
ditueladiote

Tolosaldeko hainbat udal hautetsik,
Goierrikoekin batera, goi tentsioko linearen
proiektuaren aurkako jarrera azaldu dute

Ifiaki Gurrutxaga

Red Electrica Espafiola enpresak
Deikaztelu (Nafarroa) eta Ezkio-
Itsaso artean egin asmo duen goi
tentsiko linearen aurka azaldu
dira Goierriko eta Tolosaldeko
hainbat udal hautetsi. Paisaian
etaingurumenean «sekulako kal-
teak» eragingo dituela nabar-
mendu dute hautetsiek, eta he-
rrien eta herritarren osasunera-
ko ere proiektu kaltegarria dela
iritzi diote.

Bi eskualdeen eta Nafarroaren
artean proiektu horren aurkako
plataforma bat osatu dute, eta Gi-
puzkoako 50 udal hau tetsik linea
horren aurka sinatutako agiria

aurkeztera joango dira Espainia-
ko Gobernuak Donostian duen
ordezkaritzara. Ordiziako udale-
txean egin zuten agerraldia bi es-
kualdetako 30 hautetsi inguruk,
eta Mutiloako alkate Ifiaki Ugal-
dek hitz egin zuen denen izenean.
Bide batez, gaia bi eskualdeetan
gizarteratzeko ekimenak ere
egingo dituztela aurreratu zuten.

Espainiako Ingurumen Minis-
terioak iazko abuztuan helarazi
zuen Goierriko eta Tolosaldeko
udaletara Red Electrica Espafio-
lak esku artean duen proiektua.
«Udan bidali zuten, opor garaian.
Proiektua oraindik ez dago zehaz-
tuta, baina eremu zabala hartuko
du». Txosten hark jasotzen due-

Goierriko eta Tolosaldeko 30 udal hautetsi inguru elkartu ziren goi tentsioko linearen aurka. 1.6./GOIERRIKOHITZA

nez,400kv-ekolineaberribategin
nahi du enpresa horrek. Konexio
berriak 120 kilometroko bi linea
berri egitea suposatuko luke, eta
sei hektareako azalera duen az-
piestazio berribat ere bai.

Kontrako arrazoi berdinak
Ugalderen arabera, proiektu be-
rri hori Gasteiz eta Castejon arte-
an egin nahi zuten proiektua or-
dezkatzera dator. «Atzera bota
zen 2010eko azaroaren 12ko Es-
painiako Buletinean jasotzen den
bezala. Atzera bota zen inguru-
menean sortzen dituen kalteen-
gatik eta gizarteak adierazitako
oposizioarengatik. Orduan zeu-
den arrazoi berak daude proiektu
honen aurka azaltzeko ere».
Proiektuak jasotzen duenez, 42
eta 46 metroko garaiera duten do-
rreak egingo lituzkete, 400-500

metrokako tartean. Dorreak jar-
tzeko oinarriak hormigoizkoak li-
rateke, eta «pista handiak zabal-
dubeharko lituzkete, bertako lan-
daredia kenduz». Horrez gain,
gune horietan zuhaitzak landa-
tzea debekatuko dutela salatu
dute hautetsiek, baita edozein
motako eraikinak egitea ere.

Paisaian eta ingurumenean
«sekulako kalteak» sortuko ditu
linea horrek, eta gogoratu dute
TED Natura 2000 sarearen ba-
rruan dauden gune babestueta-
tik pasako litzatekeela. «Osasu-
nean ere kalteak sortuko ditu,
eremu elektromagnetikoaren
eraginez. Kasu askotan ez luke
Europako araudia beteko. Dau-
den 19 tramoen artetik 14tan he-
rriak 500 metrora baino gertuago
kokatuta daude».

Horrez gain, arlo sozioekono-

mikoan proiektuak sor ditzakeen
kalteen inguruan, «informazio
falta izugarria» dagoela adierazi
dute, eta turismoan ere «eragin
izugarria» izango lukeela.

Goierri eta Tolosaldeko udale-
tan, eta Nafarroako hainbat udal
eta kontzejutan proiektuajaso
eta berehala alegazioak aurkeztu
zituztela gogoratu du Ugaldek,
eta gaineratu du udaletan eta el-
karteetan proiektuaren aurkako
mozioak eta manifestuak onartu
direla. Iazko abenduan, berriz,
proiektuaren aurkako sinadura
bilketa bat egin zen Berriozarren
(Nafarroa).

Proiektua gizarteratze aldera,
herrietako etxe eta balkoietan
proiektuaren aurkako oihalak
jartzea eskatu dute hautetsiek,
eta iragarri dute datozen hilabee-
tan ekimen gehiagoizango direla.

Autopista elektrikoaren aurkako mendi martxa Leitzatik

Herri plataforma sortu
dute goi tentsioko
linearen aurka;

bihar hasiko da

mendi ibilaldia

E.Maiz Leitza

Goi tentsioko linearen egitasmo
berriak, besteak beste, Leitzako
udalerria hartzen du. Proiektu
horren aurkako herri plataforma

sortu da eta Leitzan ere talde tal-
debat hasi da lanean. Herri plata-
formak bihartik hilaren 8ra men-
di martxa antolatu du. Leitzan
hasi eta Irufiean bukatuko da.
Helburua, goi tentsioko linea ho-
nek zeharkatuko lituzkeen «ingu-
ru ederrak» ezagutaraztea eta
aldi berean «kontrako jarrera»
erakusteada.

Hain justu, bihar Leitza-Aldatz
ibilaldia egingo dute. Irteera, Lei-
tzako plazatik, 11:30ean, izango
da. Leitzatik Gorritirako (Sakulu

eta Aresotik barrena) bidea egin-
go dute. 14:00etan Gorritiko fron-
toian egingo dute bazkaria, eta
15:30ean Gorrititik Aldatzerako
bidea hartuko dute. 20:00etan,
afaria Aldazko sagardotegian
izango da. Antolatzaileek oharta-
razi dute ibilbidea zatika egiteko
aukera dagoela.

Proiektu berria

2007az geroztik, Red Electrica Es-
panolak eginiko proiektuak alda-
ketak izan ditu, bai Lizarraldean

eta baita Araban sortutako kon-
trako jarrerarengatik. Hasierako
proiektua ordezkatzera datorren
beste bat aurkeztu dute, eta ho-
nek, bi aukera eskaintzen ditu.
Asmo berriak Arabako aukera
baztertu, eta Nafarroa Gipuzkoa-
rekin lotzen du. Zehazki ondoren-
goeskualdeak zeharkatu ditzake:
Lizarraldea, Irufierria eta Saka-
na; edota Imotz, Basaburua, La-
rraun, Leitzaldea, Araitz, eta gero
Gipuzkoako lurretan sartuko li-
tzateke.

Egitasmo berri honen eragin
eremua Nafarroako 118 herrieta-
rairisten da. 191 herri eta kontze-
juk aurkeztu dituzte alegazioak,
eta proiektuaren kontrako jarre-
ra agertu dute. Herri hauek, alde
batetik, ingurumenean eta herri-
tarren osasunean, eta bestetik es-
kualdeetako etorkizuneko gara-
pen ekonomikoan izan dezaketen
«eragin kaltegarria» salatu dute.
Udal eta kontzejuek bide admi-
nistratiboa jorratu eta agortu di-
tuzte.

Hilberriak eta urteurrenak

ESKELAK

943-6556 95

tolosaldean@hitza.info

-*:
L

Xenpelar Bertso Eskola

LEHEN URTEURRENA

JOSE LUIS ZABALA

BERISTAIN

2011ko apirilaren 8an hil zen, 69 urte zituela.

«Ez diagu mundu hau konponduko,
baina konpontzen lagundu bai»

GUGANHAGO

Errenteria-Oreretan, 2012ko apirilaren 4an

Argitaratzailea: Tolosa Herria Hedabideak SM.
Lege Gordailua: SS-0398-03

Zuzendaria: Rebeka Calvo

Egoitza nagusia: Araba Etorbidea 5, atzea, Tolosa.
Telefonoa: 943 6556 95. Faxa: 943650018
Leitza. Herriko plaza, 1.687 410118

E-posta: tolosaldean@hitza.info.

DEIALDIAK

= Tolosa. Foro Errepublikanoak
ekitaldiak antolatu ditu hilaren
14rako, besteak beste, bazkaria
Fronton jatetxean. Parte hartze-
ko Kutxako 2101006726
0013003603 kontuan 23 euro
sartu, etaizena etaabizena
adierazibeharda. Azkeneguna
hilaren11da.

= Tolosa. Topic zentroak Do-
nostiako Aquariumarekin bate-
ratailerra diseinatu du apirila-
ren10,11,12, eta 13rako. Zortzi
urtetik aurrerako haurrentzat da
tailerra, eta 09:00etatik
13:30eraizango da. Salneurria
40 eurokoa da, lehen eguneko
Aquariumera bisita eta Donos-
tiarako bidaia barne. Izena
emateko 943 65 04 14 telefono
zenbakira deitu beharda.

= Tolosaldea. Irufiean egingo
duten Aberri Egunerako auto-
busezjoateko aukerajarridu Bai
Euskal Herriari ekimenak. Ze-
rrendak Tolosako Rakun, Anoe-
tako Itzulin, Villabonako Iratza-
rren, Ibarrako Subegin, Zizurki-
leko Zentroan eta Adunako

Uztartzanjarridituzte. Izena
emateko azken eguna biharda.
= Villabona. Euskal gehiengo
sindikalak elkarretaratzea egin-
godu,12:00etan, Borobilen-
presarenaurrean, lanistripuak
salatzeko.

IPUINKONTAKETAK

= Tolosa. Miriam Mendoza
ipuin kontalariaren saioa,
12:00etan, 3-6 urte bitarteko
haurrentzat, Haur Liburutegian.
Saioa amaitutakoan, umeei
kontatutakoipuinen liburu-
gidabanatuko zaie gurasoei.

= Tolosa. Santamaria, . Nafa-
rroa etorbidea, 2.943654610.
mLeitza.Larraia, M.I.

Elbarren, 95.112

HITZAk ez du bere gain hartzen
egunkarian adierazitako esa-
nen eta iritzien erantzukizunik.

‘PLAZARA!” HITZA OSATZEKO DEIA

Zorionak!
Adunako Oihan, Nahia eta Leiane.
Muxu potolo bana, zuen lehenengo urteagatik.

Maiatzaren19an Goazen plazara!ekimena antolatu du Herrira mugimenduak. Euskal preso eta ihes-
larien eskubideen alde Euskal Herriko plaza guztiak betetzeko helburua dute. Ekimen horrilotuta Be-
rastegin «P» hizkiaren irudiarekin argazki bat atera zuten aurreko ostiralean, hileko azken ostiraleko el-
karretaratzea aprobetxatuz. Eskualdeko herrien artean Plazara!hitza osatzera animatu dute Beraste-
gitik, Herrira mugimendutik azaldu dutenez: « Ahal den herritar kopuru handienarekin, ahalik eta hizki
handienak osatuzy.Hirza

Aste Santuko MENU BEREZIA honakoa da:
Etxeko Janaurrekoa

foie entsalada barazki xigortuekin

marisko krema

tomate, atun bentreska eta albahakaz beteriko hojaldrea
espinaka eta limoi risotoa

tallarinak izokin keztatu saltsarekin

onddo eta ib r urdaiazpiko nahasia

TR AN *rk

bakailua bizkaiar erara

legatza plantxan entsaladarekin
zapoa onddo saltsarekin
arkume paletilla errea

iberiar sekretua gazi gozo saltsaz eta rukula entsalada limoiarekin

azpizun hojaldratua haragi zukuarekin
KRR AR AK AR A K

etxeko tartak

marrubi kopa esne gainarekin

gazta bigun flana intxaur saltsarekin
PRI SR

kafea, sagardoa, etxeko kriantza

Prezioa: 25€

(bez-a bame)

Aste Santuko ORDUTEGIA:

Apirilak 4, asteazkena gauetik,
apirilak 9 astelehen gau-arte egunero zabalik.

Gure eskaintza honakoa izango da:

Eguerditan aste santuko menu berezia
eta gauetan plater konbinatuak,
tostak, razioak, entsaladak...

ERRESERBA EGITEKO:
San Miguel bailara, 2 - Hernialde
943 65 21 16
elketajatetxea@hotmail.com




